
				এই পাতাটির মুদ্রণ সংশোধন করা প্রয়োজন। 
১১শ অধ্যায় ] ঐতিহাসিক সার-সংগ্ৰহ , . 33Գ
বলিতে গেলে গ্ৰীসের কুরুক্ষেত্ৰ-সংগ্রাম পঞ্চায় বৎসর স্থায়ী হইয়াছিল। ৪৬০ হইতে ৪৪৫ সন পৰ্যন্ত ইহার-প্রথম পৰ্ব্ব; ৪৩১ হইতে ৪২১ সনের সন্ধি পৰ্য্যন্ত দ্বিতীয় পৰ্ব্ব ; এবং ৪২০ হইতে ৪০৪ সনে আর্থানীয় সাম্রাজ্যের ধ্বংস পৰ্য্যন্ত তৃতীয় পর্ব।
. ৩। যুদ্ধের প্রকৃতি।
এই দীর্ঘকালব্যাপী যুদ্ধের সমুদায় ঘটনা আনুপূর্ষিক • বর্ণনা করা আমাদিগের পক্ষে সম্ভবপর নয় ; এ জন্য আমরা ইহার প্রকৃতি নির্দেশ করিতেছি। স্পার্টার নোেবল ছিল না ; আথেন্স বিপুল নৌবাহিনীর অধীশ্বরী ছিল; স্পার্টনের স্থলযুদ্ধে গ্ৰীসে সর্বশ্রেষ্ঠ বলিয়া খ্যাত ছিল । আখীনীয়গণের স্থলসৈন্য অধিক ছিল না। সুতরাং স্পার্ট স্বলে আধীনীয় সাম্রাজ্য ও আথেন্স জলে শত্রুরাজ্য আক্রমণ করিত, এবং পেলপনীসসের অল্পসংখ্যক যুদ্ধজাহাজ ও আথেন্সের ক্ষুদ্র স্থলসৈন্য নিজ নিজ দেশ রক্ষায় ব্যাপৃত থাকিত। স্পার্ট ও তাহার সহায়গণ যে বর্ষে বর্ষে আটকায় উৎপতিত হইত, এবং আটকাবাসীরা যে পেরিকীসের পরামর্শে শত্ৰু সমাগত দেখিয়াই আথেন্সে যাইয়া আশ্ৰয় লইত, ইহাই তাহার কারণ ।
মানবজাতির ইতিহাস চিরদিন সাক্ষ্য দিয়া আসিতেছে, যে যুদ্ধের ফলাফল একেবারে অনিশ্চিত। পেলপনীসসের মন্ত্রণাসড়ার স্পার্টার রাজা আর্থাডামস (Archadamos) স্বপক্ষকে, যুদ্ধ হইতে নিবৃত্ত রাখিতে নির্বন্ধ করিয়াছিলেন ; কেন না, তাহার মতে স্পার্টনের প্রায় সকল । বিষয়েই আধীনীয়গণের অপেক্ষা হীনবল ছিল। পেরিকীসেরও আটল। বিশ্বাস ছিল, যে তাহার সমরনীতির অনুসরণ করিলে পরিণামে আথেন্সেরই জয় হইবে। কিন্তু ভবিতব্যতা কে খণ্ডন করিতে পারে ? : যুদ্ধের দ্বিতীয় বৎসর আথেন্সে মহামারী আরম্ভ হইল; তাহাতে সহস্ৰ সহস্ৰ পুরুষরমণী জীবন হারাইল এবং পেরিক্লােস একে একে দুই পুত্র হারাইয়া ৪২৯ সনে স্বয়ং কালগ্ৰাসে পতিত হইলেন ; আথেন্সের আশার প্রদীপ নিৰ্বাণ পাইল ।

